
ᐅᑯᓄᖓ ᑐᓂᔭᐅᔪᖅ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
ᐅᑯᓄᖓ 
 

ᑐᓴᒐᒃᓴᑦ:      ᐃᓱᒪᓕᐊᖑᔪᑦ: X 
 
ᐱᔾᔪᑖ:  ᐅᒥᖕᒪᐃᑦ ᓇᓃᑉᐸᖕᓂᖏᑦ ᖃᓄᕐᓗ ᐅᓄᖅᑎᒋᓂᖏᑦ ᕿᑎᕐᒥᐅᑦ ᐱᓕᕆᖃᑎᒌᑦ ᐅᒥᖕᒪᖕᓂᒃ 

ᐊᐅᓚᑦᑎᔨᑦ MX-11 
 
ᐱᓕᕆᐊᖑᓯᒪᔪᑦ 
 
• ᕿᑎᕐᒥᐅᑦ ᕿᑎᖅᐸᓯᐊᓂ ᐅᒥᖕᒪᖕᓂᒃ ᐊᐅᓚᑦᑎᔩᑦ, MX-11, ᓴᖅᑭᑕᐅᓚᐅᖅᓯᒪᔪᖅ 2015−ᒥ. ᑖᓐᓇ 

ᓇᓗᓇᐃᖅᑕᐅᔪᖅ ᐱᖓᖕᓇᖔᖓᓂ ᖁᕐᓗᖅᑑᑉ ᑰᖓᓂ, ᑲᓇᖕᓇᖔᖓᓂ ᐱᐅᕆ ᑰᑉ, ᓂᒋᐊᓂ ᓄᓇᑦᓯᐊᑉ 
ᑭᒡᓕᖓᓂ, ᐊᒻᒪ ᐅᐊᖕᓇᒧᑦ ᐅᑭᐅᖅᑕᖅᑑᑉ ᑕᕆᐅᖓᑕ ᑕᓪᓗᕈᑎᐅᑉ ᐃᒪᖓᒍᑦ.   

• 2013-ᒥ, ᐱᖓᓐᓇᖅᐸᓯᖓᓂ ᐊᐅᓚᑦᑎᕕᐅᔪᑦ ᖃᐅᔨᓴᖅᑕᐅᓚᐅᖅᑐᑦ ᐊᒻᒪᓗ ᓴᖅᑭᑎᑦᑎᓪᓗᑎᒃ 
ᓇᓚᐅᑦᑖᖅᓯᒪᓂᖏᓐᓂ 6,746 ᐅᒥᖕᒪᖕᓂᒃ. ᑐᙵᕕᒋᓪᓗᒋᑦ ᑕᐃᔅᓱᒪᓂᓕᓴᑦ ᑎᑎᕋᖅᓯᒪᔪᑦ, 
ᐃᒪᐃᖁᔨᓇᔭᖅᐳᒍᑦ, ᐅᒥᖕᒪᐃᑦ ᐅᓄᕐᓂᖏᑦ ᐊᒥᐊᒃᑯᖏᓐᓂ MX-11−ᒥ 
ᐃᒪᓐᓇᐅᑐᐃᓐᓇᕆᐊᖃᓚᐅᖅᐳᖅ, 750−ᐸᓘᓇᓱᒋᔭᐅᓪᓗᑎᒃ ᐅᒥᖕᒪᐃᑦ. ᑖᓐᓇ ᑲᑎᖦᖢᒋᑦ ᑐᓴᖅᑕᐅᔪᒃᓴᖅ 
ᐃᒪᓐᓇᐅᖅᑰᔨᑎᑦᑎᕗᖅ, ᖃᔅᓯᐅᓇᓱᒋᓐᓈᓂᖅ MX-11−ᒥᒃ 2013−ᒥ 7,500−ᐸᓘᓚᐅᖅᐳᑦ ᐅᒥᖕᒪᐃᑦ.  

• 2015−ᖑᓚᐅᖅᑎᓪᓗᒍ, ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᔪᑦ (TAH−ᓂᒃ) 225−ᓂᒃ 
ᐅᒥᖕᒪᒍᓐᓇᖅᑎᑕᐅᓚᐅᖅᐳᑦ. ᑕᒪᓐᓇ ᑭᒡᒐᖅᑐᐃᕗᖅ ᐊᖑᔭᐅᕙᒃᑐᑦ ᖃᔅᓯᐅᓂᕆᔭᖏᓐᓂᒃ 3%−ᐸᓗᖕᒥᒃ 
ᑲᑎᖦᖢᒋᑦ ᖃᔅᓯᐅᓇᓱᒋᔭᐅᔪᑦ 2013−ᒥ ᖃᔅᓯᐅᓇᓱᒋᔭᐅᔪᓂ.  ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᖅ 
ᐊᒡᒍᖅᑕᐅᓯᒪᕗᑦ ᐃᒪᓐᓇ; 120 ᖁᕐᓗᖅᑑᕐᒧᑦ, 25 ᐃᖃᓗᒃᑑᑦᑎᐊᕐᒧᑦ, 40 ᐅᒥᖕᒪᒃᑑᒧᑦ, ᐊᒻᒪ 40 
Burnside−ᒧᑦ.  ᑕᐃᒪᙵᑦ ᓴᖅᑭᑕᐅᓚᐅᖅᑎᓪᓗᒍ, ᐊᖑᔭᐅᔪᑦ MX-11−ᒥ ᑲᑎᖦᖢᒋᑦ 
ᐊᖑᓇᓱᒃᑕᐅᔪᓐᓇᖅᑐᑦ ᑎᑭᐅᑎᓚᐅᖅᓯᒪᙱᑦᑐᑦ 225−ᒧᑦ.    

• ᕿᑎᕐᒥᐅᑦ ᐊᑭᓐᓇᖓᓂ ᓄᓇᓖᑦ ᐊᖑᓇᓱᒃᐸᒃᑐᑦ ᐅᒥᖕᒪᖕᓂᒃ−11−ᒥ ᕿᓂᖅᐳᑦ ᐅᓄᖅᓯᒋᐊᖅᓯᓇᔭᕐᓂᕐᒥᒃ 
ᐅᒥᖕᒪᖕᓂᒃ ᐊᖑᓇᓱᒃᐸᖕᓂᕆᔭᐅᔪᒥᒃ ᐊᓯᐊᒍᖔᖅ ᐊᖑᓇᓱᒃᐸᖕᓂᕐᒧᑦ ᑐᒃᑐᓄᑦ ᐱᐅᓯᒋᐊᖅᑎᑦᑎᔪᒪᓂᕐᒧᑦ 
ᓂᕿᖃᑦᑎᐊᖅᐸᙱᓐᓂᕐᒥᒃ ᒥᑭᒡᓕᒋᐊᖅᑎᑦᑎᔪᒪᓂᕐᒧᓪᓗ ᐊᖑᓂᕐᒧᑦ ᐊᒃᓱᕈᕐᓇᖅᓯᔪᒥᒃ ᑐᒃᑐᓄᑦ 
ᑐᒃᑑᖃᑎᒌᓄᑦ ᑲᔪᓯᑎᑦᑎᔪᒪᓂᕐᒥᓄᑦ ᐅᑎᖅᑎᑦᑎᕙᓪᓕᐊᓇᔭᕐᓂᖏᓐᓂᒃ.   

 
ᒫᓐᓇ ᖃᓄᐃᓕᖓᓂᖓ  
 
• ᐃᓚᓕᐅᔾᔭᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐅᖓᓯᒋᒐᓗᐊᕐᓗᒍ ᖃᐅᔨᓴᒐᒃᓴᑦ ᐋᖅᑭᒃᓯᒪᓂᕆᔭᖏᑦ, 

ᑲᒪᒋᔭᐅᓪᓗᐊᑕᓚᐅᖅᐳᑦ ᐊᑐᓕᖁᔭᐅᔪᓄᑦ ᐊᑦᑎᒃᑐᒥ, ᐊᑯᓐᓂᖅᓱᖅᑐᒥ, ᐊᒻᒪ ᐅᓄᕐᓂᖏᑦ 
ᖃᐅᔨᓴᖅᑕᐅᓂᐊᖅᑐᑦ, ᐊᒻᒪᓗ ᐅᔾᔨᖅᓱᕆᐊᓖᑦ ᐊᑐᖅᑕᐅᖁᓪᓗᒋᑦ ᒥᒃᖠᒋᐊᕈᑕᐅᓗᑎᒃ ᓇᔾᔨᔪᓄᑦ 
ᐅᒥᖕᒪᖕᓄᑦ ᖃᐅᔨᓴᖅᑕᐅᓗᑎᒃ ᖃᖓᑕᓲᒃᑯᑦ.   

• MX-11 ᐅᒥᖕᒪᐃᑦ ᖃᐅᔨᓴᖅᑕᐅᓚᐅᖅᑐᑦ ᖃᖓᑕᓲᒃᑯᑦ ᐊᑐᖅᖢᑎᒃ ᒪᕐᕉᖕᓂᒃ ᒪᕐᕈᓕᕋᓛᖕᓂᒃ ᒫᑦᓯ 15 
ᐊᒻᒪ ᒫᑦᓯ 27, 2022 ᐊᑯᓐᓂᖓᓂ.  ᑕᒪᕐᒥᑦᑎᐊᖅ ᓇᓗᓇᐃᖅᑕᐅᓯᒪᔪᑦ ᖃᐅᔨᓴᕐᓂᕆᔭᐅᔪᑦ 
ᐱᔭᕇᖅᑕᐅᓚᐅᖅᐳᑦ, ᑭᑭᑕᐅᓪᓗᑎᒃ ᐅᓄᙱᑦᑐᑦ ᕿᑭᖅᑕᑦ, Coronation Gulf−ᒥ ᐊᒻᒪᓗ ᐅᒥᖕᒪᖅᑑᒥ, 
ᓂᒋᖅᐸᓯᐊᓂᓗ ᑲᓇᖕᓇᖅᐸᓯᐊᓂ, Strata 9 −ᒥ (ᑕᑯᓗᒍ ᐊᔾᔨᙳᐊᖅ 1).   

• ᖃᔅᓯᐊᕐᔪᐃᑦ ᕿᑭᖅᑕᐃᑦ ᖃᐅᔨᓴᖅᑕᐅᓚᐅᙱᑦᑐᑦ ᓯᓚᑦᑎᐊᕙᐅᙱᓐᓂᖓᓄᑦ ᑖᒃᑯᓇᓂ, ᐊᒻᒪ Strata 
9−ᒥ, ᓄᕙᒡᔪᐊᕐᓇᖅ-19−ᒧᑦ ᐅᖓᕙᕆᐊᕈᑕᐅᓚᐅᕐᓂᖓᓄᑦ ᖃᐅᔨᓴᕋᓱᖕᓂᕐᒧᑦ.   

• ᐅᒥᖕᒪᐃᑦ ᖃᐅᔨᒪᔭᐅᒐᓗᐊᖅᑎᓪᓗᒋᑦ ᕿᑭᖅᑕᓂᒃ ᐱᑕᖃᙱᓐᓂᖏᓐᓂᒃ ᐊᒻᒪ Strata 9−ᒥ 
ᐊᖑᓇᓱᒡᕕᐅᒐᔪᙱᑦᑐᑦ, ᖃᔅᓯᐅᓂᖏᑦ ᖃᐅᔨᔭᐅᙱᑦᑐᑦ ᐆᒪᔪᓕᕆᔨᓄᑦ ᐊᑦᑎᒃᑐᒦᓐᓇᓱᒋᔭᐅᕗᑦ ᐊᒻᒪ 
ᐅᔾᔨᕐᓇᖅᑐᒥᒃ ᐊᒃᑐᐃᔾᔪᑕᐅᔾᔮᕋᓱᒋᔭᐅᙱᖦᖢᑎᒃ ᑭᖑᓪᓕᖅᐹᒥ ᐅᓄᕐᓂᖏᑦ ᒥᒃᓴᐅᑦᑎᓯᒪᔪᓄᑦ.  

 
ᐊᔾᔨᙳᐊᖅ 1:  ᖃᐅᑕᒫᑦ ᖃᖓᑕᓂᕐᒧᑦ ᑐᒥᖏᑦ ᐱᔭᕇᖅᑕᐅᓚᐅᖅᑐᑦ ᑕᑯᒃᓴᐅᑎᑦᑎᓪᓗᑎᒃ ᖃᐅᔨᓴᕐᕕᐅᔪᓂᒃ 

(ᐃᓚᓕᐅᔾᔭᐅᓯᒪᔪᑦ ᐊᒻᒪ ᓴᓂᓕᕇᒃᑐᑦ) ᑕᒪᐃᓐᓄᑦ ᖃᖓᑕᓲᒃᑯᑦ ᒫᑦᓯ 15 ᐊᒻᒪ ᒫᑦᓯ 27, 2022 
ᐊᑯᓐᓂᖓᓂ.  

 

• ᑲᑎᙵᔪᑦ ᐅᓄᕐᓂᖏᑦ ᖃᐅᔨᔭᐅᓚᐅᖅᑐᑦ 1-ᒥ 150-ᒧᑦ ᐅᒥᖕᒪᐃᑦ (150-ᐅᓪᓗᑎᒃ ᐊᑕᐅᓯᕐᒥᒃ 
ᖃᐅᔨᓴᖅᑕᐅᓚᐅᖅᐳᑦ ᐅᓄᓛᖃᕐᓗᑎᒃ 60-ᓂᒃ ᐅᒥᖕᒪᖕᓂᒃ ᐊᓯᖏᓐᓂ ᑲᑎᙵᔪᑦ ᑕᑯᔭᐅᔪᓄᑦ), 17-
ᖑᒐᔪᒃᖢᑎᒃ ᐅᒥᖕᒪᐃᑦ ᐅᒥᖕᒪᐅᖃᑎᒌᓂᒃ MX-11-ᒥ ᖃᐅᔨᓴᕐᕕᐅᔪᒥ. ᑲᑎᖦᖢᒋᑦ, 130 ᑲᑎᙵᔪᑦ 
ᐅᒥᖕᒪᐃᑦ ᐊᑐᖅᑕᐅᓚᐅᖅᐳᑦ ᖃᐅᔨᓴᖅᑕᐅᔪᓂᒃ ᖃᐅᔨᓴᖅᑎᓪᓗᒋᑦ.  

• ᐃᓚᒋᔭᐅᓪᓗᓂ ᐃᓛᒃᑰᖅᑐᒥᒃ ᒪᕐᕉᖕᓂ ᖃᐅᔨᓴᖅᑎᒥᒃ ᐊᒻᒪ ᐅᖓᓯᒋᔭᐅᔪᒥᒃ ᖃᐅᔨᓴᕈᓯᕐᒥᒃ ᐊᑐᖅᑕᐅᔪᒥᒃ 
ᖃᐅᔨᓴᖅᑎᓪᓗᒋᑦ, ᐊᑐᓚᐅᖅᐳᒍᑦ ᓇᓗᓇᐃᒃᑯᑦᑎᖅᓱᐃᓂᕐᒥᒃ−ᐱᔭᐅᒃᑲᓐᓂᖅᑐᓂᒃ ᐅᖓᓯᒋᔭᐅᔪᓂᒃ 
ᖃᐅᔨᓴᒐᒃᓴᓂᒃ (MRDS) ᖃᐅᔨᓴᕈᑎᓂᒃ ᒥᒃᓴᐅᑦᑎᔾᔪᑎᒃᓴᓂᒃ ᐅᒥᖕᒪᖕᓂᒃ ᖃᐅᔨᔪᓐᓇᑐᐃᓐᓇᕆᐊᖃᖅᑐᓂᒃ. 
ᐊᑐᕐᓂᖅ ᑖᒃᑯᓂᖓ ᖃᐅᔨᓴᕈᑎᓂᒃ ᓇᓚᐅᑦᑖᓚᐅᖅᑕᕗᑦ ᐅᒥᖕᒪᐃᑦ ᐅᓄᕐᓂᖏᑦ MX-11 
ᖃᐅᔨᓴᖅᑕᐅᔪᓂ strata-ᓂ 10,246 ᐅᒥᖕᒪᐃᑦ (SE= 2,309.6, CV= 20.4%). ᖃᔅᓯᐅᓇᓱᒋᔭᐅᔪᑦ 
ᑕᒪᐃᓐᓄᑦ ᐊᒡᒍᖅᑐᖅᓯᒪᔪᓄᑦ ᓇᐃᒡᓕᒋᐊᖅᓯᒪᕗᑦ ᑎᑎᕋᖅᓯᒪᓂᓕᒃ 1−ᒥ: 

9 

ᑎᑎᕋᖅᓯᒪᔪᑦ 1:  ᓇᓚᐅᑦᑖᖅᑕᐅᔪᑦ strata ᐱᓕᕆᔾᔪᓯᖅ 1-ᒥ (ᑎᑎᕋᖅᓯᒪᔪᑦ 1).  ᐅᒥᖕᒪᐃᑦ ᐅᓄᕐᓂᖏᑦ 

100km2−ᒥ 

 
Strata ᐃᓛᒃᑰᖅᑐᑦ N SE CIL CIU CV Strata 

ᖃᓂᒋᔮᓂ 
ᐅᓄᕐᓂᖏᑦ 

1 1041 3,578 885.4 2,143 5,972 24.7% 15,045 23.78 
2 31 178 87.4 58 539 49.2% 7,080 2.51 
3 479 2,598 594.3 1,628 4,147 22.9% 28,258 9.20 
4 242 2,449 1500.7 591 10,145 61.3% 29,945 8.18 
5 134 538 204.7 241 1,201 38.1% 5,555 9.68 
6 23 99 41.1 40 243 41.5% 6,531 1.52 
7 34 146 120.6 28 762 82.8% 9,275 1.57 
8 19 81 46.6 24 273 57.3% 14,137 0.58 
9 -- -- ---- -- ---- ---- ----- ---- 

10 164 579 237.0 247 1,357 40.9% 14,013 4.13 
ᑲᑎᖦᖢᒋᑦ 2167 10,246 2085.6 6,721 15,620 20.4% 129,838 7.89 

 
 
ᑐᓴᕋᓱᒡᕕᐅᔪᑦ: 
 
• ᐃᖃᓗᒃᑑᑦᑎᐊᒥ ᐊᖑᓇᓱᒃᑐᓕᕆᔨᒃᑯᑦ, ᖁᕐᓗᖅᑐᒥ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᐊᒻᒪ ᕿᑎᕐᒥᐅᑦ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᖃᑎᖃᓚᐅᖅᐳᑦ ᐊᕙᑎᓕᕆᔨᒃᑯᓐᓂ ᑎᓯᐱᕆ 19, 2022-ᒥ, ᐊᒻᒪ 
ᐅᒥᖕᒪᒃᑑᕐᒥ ᐊᖑᓇᓱᒃᑐᓕᕆᔨᒃᑯᓐᓂ ᑎᓯᐱᕆ 21, 2022-ᒥ. ᐊᐅᓚᑦᑎᔨᐅᖃᑎᒌᑦ ᑐᓴᕆᐊᕐᕕᐅᓚᐅᖅᐳᑦ 
ᖃᐅᔨᓴᕈᑎᒥᑦ ᖃᐅᔨᓴᕈᑕᐅᔪᓪᓗ ᖃᓄᐃᓕᖓᓕᕐᓂᕆᔭᖏᓐᓂᒃ. ᑐᓴᕋᓱᒃᑎᓪᓗᒋᑦ ᐊᕙᑎᓕᕆᔨᒃᑯᑦ 
ᐊᑐᓕᖁᔨᓚᐅᖅᐳᑦ ᐅᓄᖅᓯᒋᐊᖁᔨᓪᓗᑎᒃ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓂᒃ 225−ᒦᑦᑐᑦ 
300−ᒧᐊᖁᔭᐅᓪᓗᑎᒃ 2.9%−ᒥ ᐊᑐᕐᓗᑎᒃ ᐅᒥᖕᒪᒐᓱᒃᑕᐅᔪᓐᓇᖅᑐᓂᒃ.  ᐅᖃᖃᑎᖃᖅᑎᓪᓗᒋᑦ 
ᐊᖑᓇᓱᒃᑐᓕᕆᔨᒃᑯᓐᓂᑦ ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓪᓗ, ᐃᒪᓐᓇᐅᖁᔨᔪᖃᓚᐅᖅᐳᖅ, ᑕᒪᓐᓇ 
ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᖅ ᐅᓄᖅᓯᒋᐊᖅᑕᐅᖁᓪᓗᒍ 3.3%−ᐸᓗᖕᒧᑦ ᐊᖑᔭᐅᔪᓐᓇᖅᑐᒧᑦ 
ᐅᕝᕙᓘᓐᓃᑦ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᕐᒧᑦ 350−ᓂᒃ ᑕᒪᓐᓇ ᑐᙵᕕᖃᖅᑎᑕᐅᓪᓗᓂ 
ᐃᓱᒫᓘᑕᐅᔪᓄᑦ ᖁᑦᑎᒃᑐᒦᑦᑐᒥᒃ ᐅᒥᖕᒪᐃᑦ ᐅᓄᕐᓂᖏᓐᓂᒃ ᐊᖏᒡᓕᒋᐊᖅᑎᑦᑎᔪᓐᓇᕐᓂᖓᓂᒃ 
ᐋᓐᓂᐊᕆᔭᐅᓕᑐᐃᓐᓇᕆᐊᖃᖅᑐᓂᒃ.  

 

ᐊᑐᓕᖁᔭᐅᔪᖅ: 
• ᐊᕙᑎᓕᕆᔨᒃᑯᑦ ᐃᒪᓐᓇᐅᖁᔨᓇᔭᖅᐳᑦ, ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᕐᒥᒃ ᐅᓄᖅᓯᒋᐊᖅᑎᑦᑎᖁᔨᓪᓗᑎᒃ 

75−ᓂᒃ ᐅᒥᖕᒪᖕᓂᒃ 300−ᒧᑦ ᑎᑭᓪᓗᒍ ᒫᓐᓇ 225−ᖑᔪᓂᑦ, ᑕᒪᓐᓇ ᑭᒡᒐᖅᑐᐃᓪᓗᓂ 2.9%−ᒥᒃ 
ᐊᖑᔭᐅᔪᓐᓇᖅᑐᓂᒃ ᐊᑕᖏᖅᖢᓂ 2022−ᒧᑦ ᓇᓚᐅᑦᑖᖅᑕᐅᓚᐅᖅᑐᓄᑦ.  

• ᑐᙵᕕᒋᓪᓗᒋᑦ ᑐᑭᓯᒋᐊᒐᒃᓴᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑲᐅᓯᐅᔪᑦ ᑐᓴᕋᓱᒃᑎᓪᓗᒋᑦ, 
ᐊᕙᑎᓕᕆᔨᒃᑯᑦ ᐃᓕᑕᖅᓯᐅᒪᕗᑦ ᐃᑲᔪᖅᓱᐃᓪᓗᑎᒡᓗ ᐅᖃᐅᓯᐅᒃᑲᓐᓂᖅᑐᓂᒃ MX11−ᒥ ᑲᑎᖦᖢᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᑦ ᐊᑐᓕᖁᔭᖏᓐᓂᒃ.  ᓂᕆᐅᒋᔭᖃᑦᑎᐊᖅᐳᒍᑦ 
ᐊᖑᓇᓱᒃᑐᓕᕆᔨᒃᑯᑦ ᖃᓄᐃᓕᐅᖁᔭᖏᓐᓂᒃ ᑐᙵᕕᖃᕐᓗᑎᒃ ᒪᑐᓯᒪᒃᑲᓐᓂᖅᑐᓂᒃ 
ᐅᖃᖃᑎᖃᑲᑕᒃᑎᓪᓗᒋᑦ ᐊᖑᓇᓱᒃᑐᓕᕆᔨᓂᑦ.   

• ᐊᕙᑎᓕᕆᔨᒃᑯᑦ ᐊᑐᖁᔨᒃᑲᓐᓂᖅᐳᑦ ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓴᓂᕐᕙᐃᖁᔨᓪᓗᑎᒃ 
ᖃᓄᑐᐃᓐᓇᖅ ᐅᓄᖅᓯᒋᐊᖁᔭᐅᔪᓂᒃ ᐊᐅᓚᑦᑎᔨᓕᒫᓂᒃ ᑐᓂᐅᖅᑲᐃᖁᓪᓗᒋᑦ ᐊᖑᓇᓱᖕᓂᕐᒧᑦ 
ᐊᒃᓱᕉᑕᐅᔪᓂᒃ ᐊᐅᓚᑦᑎᕕᓕᒫᓂᒃ. ᐅᒥᖕᒪᐃᑦ ᖃᓄᐃᑦᑑᓂᖏᑦ ᐱᔾᔪᑎᒋᓪᓗᒋᑦ, ᓯᐊᒻᒪᒃᑎᕆᓂᖅ 
ᐊᖑᓇᓱᒡᕕᐅᕙᒃᑐᓂᑦ ᐊᐅᓚᑦᑎᕕᓕᒫᒥᑦ ᐃᑲᔫᑕᐅᓪᓗᐊᖅᐳᖅ ᓄᓇᓕᖕᓂ ᐅᒥᖕᒪᖕᓄᑦ ᐃᓚᒌᓄᑦ 
ᓄᓇᓕᖕᓂ ᐊᖑᓇᓱᒡᕕᐅᕙᒃᑐᓂᑦ.   

